
Message Twelve 

 Kărai Kăsang a shănu shăra re ai htingnu htē de a akyu ara hku nna, Kărai Kăsang a 
mungdan re ai măre htē rau Hkristu hpe kăja ai lămu ga hku nna, kăbu găra ai asak 

hkrung lam hpe asak hkrung ai lam 

Hti na chyum daw – 2 Kor. 13:14; 1:12; 4:15; 6:1; 8:1, 9; 9:8, 14; 12:9 

I. Lăngai Korinhtu laika gaw, ga shăka dingsa hta Israela amyu sha ni a lăbau hpe ga shăka 
nnan a kamsham ai ni a shingdaw lam hku na la lang da ai (5:7-8, 10:1-13), raitim, lăngai 
Korinhtu laika hta, kăja ai lămu ga hpe mădun da ai kăning re ai chyum daw mung 
nlawm ai, hpa măjaw nga yang, wēnyi seng ai hku na tsun yang, kăja ai lămu ga a jet ai 
lam gaw lăhkawng Korinhtu laika hta nga ai măjaw rai nga ai.  
A. Lăhkawng Korinhtu laika hta nga ai kăja ai lămu ga ai jet ai lam gaw Kărai seng ai chyēju 

hku na Hkristu shi nan rai nga ai. Mădu Yēsu Hkristu a chyēju gaw, lăhkawng Korinhtu 
laika a kăang dăju myit mang ai lam htē shang lawm ai lam ni rai nga ai – 13:14, 1:12, 4:15, 
6:1, 8:1, 9, 9:8, 14, 12:9/ 

B. Lăngai Korinhtu 15:10 hta “ngai nrai…Kărai Kăsang a chyēju” ngu ai gaw Gal 2:20 hta 
“ngai nan nhkrung… Hkristu sha” htē măren rai nga ai. Kăsa hpe shădut ya ai, shi hta gram 
ya ai chyēju gaw măsa lam lăma ma (snr) lăma ma nre sha, asak hkrung ai mărai hkum 
(Yhn 1:16-17) ngu ai Kăwa Kărai Kăsang a dandawng lam re ai hkrungrawt ai Hkristu 
(Kol 2:9, Yhn 14:7-11), yawng măyawng lawm ai asak jaw ai Wēnyi byin wa ai Mădu 
(1Kor 15:45b, 2Kor 3:17), kăsa hpe n-gun atsam jaw ai kăbu găra lam a mătu, shi hta shănu 
nga ai Mădu (2Tim 4:22, 2:1) rai nga ai.  

C. Chyēju gaw Hkristu hta, Wēnyi hku nna, Kărai Kăsang gaw, anhtē a kăbu găra lam a mătu, 
anhtē hpe jaw da ai lam rai nna, kăning re ai măyak hpe raitim, hpăran na mătu, măsa lam 
yawng hta jăhkru jăhkum lam nga na mătu, kăning re ai arawn alai ni hpe mung hkam 
shărang na mătu, kăning re ai măkau grup yin hpe mung hkapla chyē na mătu, kăning re ai 
măsa lam hta raitim gălaw chyē na htē kăning re ai ahkaw ahkang hpe mung chyē la na 
mătu anhtē hpe n-gun jaw ai lam, anhtē hpe dangdi shăngun ai lam, anhtē hpe mădi shădaw 
ya ai htē anhtē hpe n-gun jaw nga ai, dai rai yang she, anhtē gaw Kărai Kăsang a nta htē 
Kărai Kăsang a mungdan hku nna, Hpung hpe gawgap na mătu, kăga ni kăta de, Kărai 
Kăsang a chyēju amyu my hpe kăran kăchyan ai kunhting kăja ni byin mai ga ai – 1Kor 
15:10, 2Kor 1:3-12, 12:7-9, 1Pet 4:10, Ehp 3:2.  

II. Anhtē gaw kăja ai lămu ga hku na shingdaw da ai yawng măyawng lawm ai Hkristu hpe
kăbu găra na mătu dangdi shăngu ai, Kărai Kăsang a ningmu hta sak hkrung lam hpe
găra hku sak hkrung na ngu hpe mu ra ai – 1Kor 15:10, 2Kor 1:3-12, 12:7-9, 1Pet 4:10,
Ehp 3:2.
A. Anhtē gaw Hkristu ntsa shăkut gălaw ai asak hkrung lam, Hkristu hpe dinghkrai kăbu găra

ai asak hkrung lam hpe asak hkrung ra ai, dai rai yang she, anhtē gaw asak hkrung ai Kărai 
Kăsang a htingnu, nta hku na Hkristu a hkumhkrang hpe gawgap lam a mătu, gumhpawn 
ai lam hta Mădu hpe rau sha kăbu găra lu na rai nga ai – 1Kor 3:17, 1Tim 3:15.  



B. Kărai Kăsang a ra shărawng lam hta, anhtē gaw Hkristu hpe kăbu găra lam nga na mătu rai 
nga ai (Heb 10:5-10, 1Kor 1:9). Anhtē gaw măsa lam shăgu hta, Hkristu hpe kăbu găra lu 
na mătu htē Mădu hpe hkrum kădup hkamsha na mătu tam ra ai (Hpi 4:7-14).  

C. Hkristu gaw shădawn shădang lam hta lai nna sutsu ai, raitim dai ni hpung gaw mătsan 
măyan lam hta nga nga ai, hpa măjaw nga yang, Mădu Kărai a kăshu kăsha ni gaw lăgawn 
nga ai măjaw re ai – Gsh 6:6-11, 24:30-34, 26:14, Mht 25:26, 30.  

D. Anhtē gaw Mădu Kărai hpe nawku na mătu, kănawn măzum hpawng ni hta sa ai shăloi, 
anhtē lăta kăman htē nmai sa nga ai. Anhtē a lăta ni gaw, Hkristu a gun rai htē hpring na ra 
ai – Trj 16:15-16. 
1. Anhtē gaw Mădu hpe law hkra gălaw shăpaw ra ai, dai rai yang she, mătsan măyan ni

htē ra kădawn nga ai ni mătu, hkinjawng agyi ni htē Lewi măsha ni mătu, kăja htum ai
hku nna, Mădu Kărai shi hkum nan mătu, jan kăbrat ai lam ni nga lu na rai nga ai –
15:11, 18:3-4, 1:11.

2. Hkristu a mărang e Kărai Kăsang hpe nawku ai lam gaw, Kărai Kăsang a kăsha ni
yawng htē rau, shăda da htē raitim mung, Kărai Kăsang htē rai timung, Hkristu hpe
kăbu găra ai mărang e, gumhpawn ai lam hku na Mădu hpe nawku ai lam rai nga ai –
1Kor 14:26.

E. Anhtē gaw danglu ai ni byin măyu yang, anhtē a kăja ai lămu ga hku nna, Hkristu ntsa 
shăkut gălaw na mătu, anhtē a kăbu găra lam hku nna, Hkristu hpe amyet lu la na mătu ra 
nga ai.  
1. Jăhpawt mănap shăgu, anhtē gaw tinang hkum hpe Mădu Kărai hpang de asan sha, ap

nawng ra ai, dai gaw, Mădu hpe kăbu găra lam htē hkrum kădup hkamsha lam a yaw
shăda lam a mătu sha rai nga ai – mădun Hpi 3:13-14.

2. Shăni shăgu anhtē gaw Mădu htē rau hkuhkau ai kănawn măzum lam nga na mătu,
laksan htē măgoi măgap lam hku Mădu Kărai htē rau aten la ra ai – Mht 14:22-23, 6:6,
Pru 33:11a.

3. Anhtē gaw shăni shăgu, jau rawt nna, shăni shăgu a ningnan hpang ai lam nga na mătu
mungga hta, Mădu Kărai hpe kăbu găra ra ai – Shk 119:147-148.

4. Anhtē gaw măra ni hpe tsep kawp hpăran hpăreng kau ra ai, dai rai yang she, anhtē htē
Mădu Kărai lăpran hpa hkum da lam ni nga na nrai nga ai- 1Yhn 1:7, 9, mădun – Ezk
1:22, 26.

5. Anhtē gaw aten lăngai hpang lăngai Mădu Kărai htē rau kănawn măzum lam, kyuhpyi
ai asak hkrung lam hpe gawn hkang ra ai – 2Kor 13:14, Hpi 4:6-7, Shy 3:55-56, mădun
Mht 11:25-26.

6. Anhtē gaw aten hpe lăta nna, Kărai Kăsang a mungga hte byawng shang hpring tsup ai
lam htē tun bang hkrum na mătu, anhtē a atsam hpe jai lang ra ai – 2Tim 3:16-17, Kol
3:16.

7. Anhtē gaw aten shăgu kăbu găra lam, nsim nsa kyuhpyi ai lam htē yawng măyawng
hta chyēju dum ai htē rau, wēnyi hta hpring na mătu, aten hpe lăta mări la ra ai – Ehp
5:16, 1Hte 5:16-19.

8. Kăja ai lămu ga hku nna, Hkristu a sutsu lam ni hpe hkrum kădup hkamsha na mătu,
anhtē gaw anhtē a wēnyi hku na jum tek ai lam, up hkang ai lam, lam mădun ai lam,
shămu shămawt ai lam htē woi awn ai lam ni hpe hkam ra ai – 2Kor 2:13.



9. Kăja ai lămu ga hku nna, Hkristu a sutsu lam ni hpe hkrum kădup hkamsha na mătu,
anhtē gaw Hkristu a mărai hkum, shawng hta, man hta asak hkrung ra ai – kăji 10, 4:6-
7, 3:16-18, 12:2a.
a. Hkristu hpe yawng măyawng lawm ai lămu ga hku nna mădu na mătu, anhtē gaw

Mădu a mărai hkum, Mădu a man a mărang e, uphkang hkrum ra ai – Pru 33:14.
b. Pawlu gaw Hkristu a mărai hkum hta asak hkrung wu ai măjaw, shi gaw Hkristu

hpe ngălai shai ai măbyin hku na (2Kor 1:17-20), sumnung ai htē myit gyit ai hku
(10:1), tengman ai hku (11:10), dăgu hku nna (12:10, 13:4), chyēju hku nna (13:14)
htē shi hta ga shăga nga ai Mădu hku nna (kăji 3, mădun 2:17) hkrum kădup
hkamsha wu ai.

10. Anhtē gaw chyoi pra ai Wēnyi a agrawp ya lam htē măhkri shawn ya lam kaw nna,
Hkristu hpe kăja ai lămu ga a jet ai lam ngu ai chyēju hku nna, hkapla let, dai hku nna,
anhtē a kăta măbyin gaw Kărai seng ai măsum lăngai htē bai gawgap hkrum ai – 12:7-
10, 13:14.

III. Anhtē gaw anhtē shăkut gălaw ai Hkristu, anhtē kăbu găra nna, hkrum kădup hkamsha
ai Hkristu hpe mădun ai lam nga na mătu, rau sha zup hpawng ra nga ai – Trj 14:22-23.
A. Anhtē gaw anhtē a zup hpawng ai asak hkrung lam hta, Mădu hpe gumhpawn ai htē seng

kăbu găra lam a mătu, shăni shăgu na asak hkrung lam hta, dinghkrai htē seng ai Hkristu 
hpe kăbu găra lam nga ai shăloi, Kărai Kăsang gaw, anhtē a kăang hta nga nna, anhtē gaw 
Mădu a shănu shăra htē Mădu a mungdan rai nga ai.  

B. Anhtē gaw Hkristu hpe dai ram mădang du hkra, kăbu găra ai shăloi, hpung a kănawn 
măzum hpawng gaw Kărai Kăsang htē hpring na rai nna, de a shămu shămawt lam yawng 
gaw, măsha ni hpe Kărai Kăsang htē jăhpring hkrum na mătu, shanhtē hpang Kărai Kăsang 
hpe gun hpai ya ai lam htē sa ya ai lam nga na rai nga ai – 1Kor 14:25.  

C. Mădu a măsha ni mărang e, Kărai Kăsang hpe jaw ai nawku lam gaw măhkrai hkum shăgu 
Hkristu htē hpring nga ai lam, Hkristu a mărang e, htoi tu nga ai htē shanhtē shăkut gălaw 
ai Hkristu hpe mădun ai lam nga ai shăloi rai nga ai.  

D. Anhtē hta kănawn măzum hpawng yawng hta, Kărai Kăsang hpang de mung, du lung wa 
ai ni hpang de mung, shi htē shi gălaw ai hkungga hku nna, tsun shăga lam lăma ma nga ra 
ai – 1Kor 14:26.  
1. Kănawn măzum hpawng de nsa shi ai shăloi, anhtē gaw Kărai Kăsang a lăma ma htē

kănawn măzum hpawng a mătu anhtē hkum nan shăjan sa ra nna, dai hta anhtē gaw
Mădu hpe hkrum kădup hkamsha ai lam kaw na raitim, Mădu a mungga hpe kăbu găra
lam htē kyuhpyi ai lam hta Mădu htē kănawn măzum ai lam kaw na raitim, shăjin sa ra
ai.

2. Kănawn măzum hpawng de du ngut ai hpang, anhtē gaw shădut hkrum na mătu nmai
la nga ai. Anhtē gaw anhtē a wēnyi hpe shăman shăkyang nna, shărin shăman ai nyan
hpe jai lang nna, Mădu a hpung shingkang htē myit dik lam mătu, Mădu Kărai hpang
de mung, du lung wa ai ni hpang, shanhtē a ahkyu chyēju – shanhtē nhtoi jăhtoi hkrum
ai lam, jaw sha hkrum ai lam htē gawgap lam a mătu mung, anhtē shăjin da lam hpe
hpaw mădun ra ai – 1Kor 14:31-32.



IV. Anhtē gaw Mădu Kărai lăta tawn ai shăra – anhtē a wēnyi hta, lăngai sha byin ai lam a
shingdaw nlu ai mădung shăra ntsa hta, gumhpawn nawku lam a mătu, Mădu Kărai a
kăshu kăsha ni htē rau hkrum ra ai – Trj 12:5, 11, 13-14, 18, 16:16, Yhn 4:24.
A. Shawng nnan Mădu a shănu shăra re ai Kărai Kăsang a chyoi pra htum ai shăra gaw, anhtē

a wēnyi hta rai nna (Ehp 2:22), lăhkawng hta gaw, Hpung rai nga ai (1Tim 3:15). Dai 
măjaw, Kărai Kăsang a chyoi pra htum ai shăra kăta de sa na mătu, anhtē gaw, anhtē a 
wēnyi hta mung, hpung a zuphpawng ai lam hta mung, sa ra ai. Anhtē a wēnyi hta htē 
Hpung hta, anhtē gaw Kărai seng ai hpawhpyan lam hpe lu nna, anhtē a manghkang ni 
yawng a mătu, hpăran hpăreng lam ni hpe mung lu la ai (Shk 73:16-28).  

B. Anhtē gaw lăngai sha byin ai lam a jet ai mădung shăra ntsa hta, Hkristu a hkumhkrang a 
shindaw nlu ai lăngai sha byin ai lam hpe gawnhkang ra ai. 
1. Hpung asak hkrung lam hpe ta tut jai gălaw ai lam gaw, măre lăngai hta hpung lăngai,

măre lăngai gaw hpung lăngai sha nga ai lam hpe ta tut gălaw ai lam rai nga ai – Ksa
8:1, 13:1, 1Kor 1:2, Shr 1:11.

2. Lăngai sha byin ai lam a mădung shăra ntsa anhtē gaw, namman sau, zet lăli shăngun
shăngun ai num ri htē tsun tawn ai asak a shăman chyēju hku Mădu Kărai hpe kăbu
găra ai – Shk 113.

C. Mădu Kărai lăta tawn ai shăra a hkrang kumla măli nga ai. 
1. Mădu Kărai hku na lăta tawn ai shăra gaw, Hkristu a ming ningsang hta kăga hpa ming

mung nmai nga ai – Trj 12:5, Shr 3:8.
2. Mădu Kărai hku na lăta tawn ai shăra gaw, wēnyi shăman ai htē hpring nga ai – Ehp

2:22, Yhn 4:24, 1Tim 4:7, 1Kor 14:32.
3. Mădu Kărai hku na lăta tawn ai shăra gaw, Hkristu a sutsu lam ni hpe kăbu găra ai

shăra rai nga ai – Trj 12:7, 18, Shk 36:8-9.
4. Mădu Kărai hku na lăta tawn ai shăra gaw, kăbu awlaw ai shăra rai nga ai – Trj 12:7,

12, 18, Shk 42:4, 122:1.
V. Kăja ai lămu ga hku nna, yawng măyawng lawm ai Hkristu gaw anhtē a kăbu găra lam 

a akyu ara gaw, Kărai Kăsang a shănu shăra htingnu hku na mung, Kărai Kăsang a 
mungdan rai nga ai măre hku na mung, hpung rai nga ai – Ehp 2:21-22. 
A. Htingnu htē măre rau nga ai lămu ga gaw, Kărai Kăsang yaw shăda lam a kăang dăju rai 

nga ai – 1Hk 8:48 htē mătsing 1. 
1. Ga gaw Hkristu shi nan rai nna, Htingnu htē măre gaw Hkristu a ngut kre hpring tsup

lam ngu ai Mădu a hkumhkrang re ai Hpung rai nga ai – 1:22-23, 2:21-22.
2. Htingnu gaw Kărai Kăsang a dandawng lam a mătu rai nna, măre gaw Kărai Kăsang a

uphkang lam a mătu rai nga ai. Ndai gaw Kărai Kăsang a yaw shăda lam hpe ngut kre
hpringtsup shăngun ai – Nn 1:26.

B. Mădu a dandawng lam a mătu Mădu a shănu shăra re ai Kărai Kăsang a mădung hkrang ni 
gaw Kărai Kăsang a man hpe tsun nga ai. 
1. Kărai Kăsang a nta gaw Kărai Kăsang a hpung shingkang (Shk 26:8, 29:9), Kărai

Kăsang a tsawm htap lam (27:4,8) htē Kărai Kăsang a sutsu lam ni (36:8-9) ngu ai
Kărai Kăsang man a shăra rai nga ai.

2. Kărai Kăsang a nta gaw hpawhpyan lam htē Kărai Kăsang a măhtai jaw ai shăra rai nga
ai – 27:5, mădun 31:20, 84:3.



3. Kărai Kăsang a nta gaw anhtē shingbyi shăra rai nga ai – 27:5, mădun 31:20, 84:
4. Kărai Kăsang a nta gaw, anhtē hpe hkai ai lam, pu tsawm ai lam htē asi si ai lam nga ai

shăra rai nga ai – 92:13-14.
5. Kărai Kăsang a nta gaw, kăbu găra lam nga ai shăra rai nga ai – 87:7.
6. Kărai Kăsang a nta gaw, anhtē n-gun lăpin shăja hkrum ai shăra rai nga ai – 68:35, 96:6.
7. Kărai Kăsang a nta gaw anhtē Kărai Kăsang htē rau, kăyau gumhpawn ai shăra rai nga

ai – 92:10.
8. Kărai Kăsang a nta gaw, Kărai Kăsang gaw anhtē a gambum byin ai shăra rai nga ai –

73:26.
C. Mădu a uphkang lam a mătu, Mădu a mungdan rai nga ai Kărai Kăsang măre a mădung 

hkrang ni gaw Kărai Kăsang a ahkaw ahkang ni hpe tsun ai lam rai nga ai. 
1. Kărai Kăsang măre gaw hkik hkam ai măre, hpung rawng ai hkawhkam a măre rai nga

ai – 31:21, 48:2.
2. Kărai Kăsang a măre hta, kăbu găra lam lwi nga ai hka nu nga nga ai – 46:4-5.
3. Kărai Kăsang gaw shi hta hkauchyap nna, shi hta shănu na langchyi nga ai -48:3.
4. Shi gaw hpyen a mătu hkrit hpa rai nga ai – kăji 3-6, 76:2-3.
5. Shi gaw tsawm htap lam htē kuptsup lam rai nga ai – 50:2.
6. Shi gaw Kărai Kăsang a kăja ai myit dik lam a mătu bandung rai nga ai – 51:18.
7. Tăra jeyang ai hkungri ni hpe Kărai Kăsang a măre hta tawn da ai – 122:5.
8. Kărai Kăsang gaw shi a kăta kaw na kăga ni hpe shăman ya nna, shi a kăta kaw na

shăman chyēju hkam lu ai – 134:3, 135:21.
VI. Kăja ai lămu ga hku nna Hkristu hpe kăbu găra lam chyăhtum chyălai akyu ara gaw,

ninggam htē ninggam laidi ai măsum lăngai Kărai htē Mădu a ningnan shăngai hkrum
ai, hkrang gălai hkrum ai, hpung shingkang dandawng ai daw măsum nga ai măsha ni
ngu ai Kărai Kăsang a htani htana shănu ai shăra htē mungdan hku na Kărai seng ai –
măsha seng ai gumhpawng shang lawm ai lam rai nga ai – Shr 2:3, 22, 22:5.

